Nafarroako Parlamentuko Mahaiak, 2019ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ainhoa Aznárez Igarza andreak aurkeztutako gaurkotasun handiko galdera, eskola-jangelen eredua aldatzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2019ko azaroaren 18an
Lehendakaria: Unai Hualde Iglesias
GALDERAREN TESTUA
Nafarroako Podemos-Ahal Dugu foru parlamentarien elkarteko eledun Ainhoa Aznárez Igarza andreak Nafarroako Gobernuko lehendakariari zuzenduriko gaurkotasun handiko honako galdera hau aurkezten du, azaroaren 21eko Osoko Bilkurarako.
Gero eta guraso-elkarte gehiago ari dira antolaketa-urratsak egiten eredu-aldaketa bat sustatze aldera. Oroitarazten dugu gure haurrek elikadura osasuntsu eta osasungarri baterako daukaten eskubideaz, eta halaber gogorarazten dugu gure eskola-jangeletako elikagai-hornidurako eredua aldatuko duen elikadura batekiko konpromisoa, hurbileko, 0 km-ko eta sasoiko produktuak eskainiko dituena.
Alabaina, horrek guztiak aurrekontu-partiden bitartezko laguntza behar du, eskola-jangelen eraldakuntzarako bidea ziurtatzeko.
Gobernuak aintzat hartuko al du eskola-jangelak jasangarritasun-irizpideei jarraikiz eraldatzearen helburua eta, Kontratu Publikoei buruzko Legearen 17. xedapen iragankorrari heldurik, izendatuko al du aurrekonturik eraldatze horretarako, datorren urteko aurrekontu-partidetan hori aurreikusirik?
Iruñean, 2019ko azaroaren 13an
Foru parlamentaria: Ainhoa Aznárez Igarza
